
ᐊᒫᓐᑕ ᔫᓐᔅ – ᐊᖓᔪᖅᑳᖅ, ᐸᓖᓯᒃᑯᑦ V 
ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖃᕐᓂᖅ ᐱᒋᐊᖅᐳᖅ ᐃᖃᓗᖕᓂᑦ 

 

ᐅᓐᓄᒃᓴᒃᑯᑦ, Good Afternoon, Bon Après Midi. 
 
ᐱᒋᐊᓚᐅᙱᓐᓂᓐᓂ, ᖁᔭᓕᔪᒪᕙᒃᑲ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥᑦ ᐊᒻᒪᓗ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᖃᐅᖁᔨᓯᒪᓂᖏᓐᓄᑦ ᐊᒻᒪᓗ ᐅᐱᒍᓱᒃᑐᖓ 
ᐃᓚᐅᔭᕆᐊᒃᓴᖅ ᓴᖅᑮᑎᓪᓗᒋᑦ ᐱᓕᕆᐊᖏᓐᓂᒃ “ᐊᑐᕈᓐᓇᕐᓂᖅ ᒪᓕᒐᓕᕆᔨᒃᑯᓐᓂᑦ” 
ᑐᕌᖓᖏᓐᓂᑦ. 
 
ᐃᓱᒪᔪᓐᓇᙱᑦᑐᖓ ᐱᕕᑦᑎᐊᕙᐅᓂᖅᓴᒥᒃ ᓴᖅᑮᓇᓱᐊᖅᑎᓪᓗᒋᑦ ᑐᕌᒐᕆᔭᖏᓐᓂᒃ 
ᓂᐱᖃᕈᔾᔨᓪᓗᑎᒃ ᓂᐱᖃᖁᓪᓗᒋᑦ ᑕᒪᑐᒧᖓ ᐋᓐᓂᖅᓯᖅᑕᐅᖃᖅᑕᖅᑎᓪᓗᒋᑦ ᐊᒻᒪᓗ 
ᐱᓂᕐᓗᒃᑕᐅᖃᑦᑕᖅᑎᓪᓗᒋᑦ ᐊᕐᓇᐃᑦ ᓄᓇᕗᒻᒥᑦ ᑕᐃᑲᓂᓗ ᒫᔾᔨ 8, ᐅᓪᓗᖅ 
ᑎᒃᑯᐊᖅᑕᐅᓯᒪᔪᑦ ᓄᓇᕐᔪᐊᒥᑦ ᐊᕐᓇᐃᑦ ᐅᓪᓗᓂᔭᐅᓂᖓᓂᒃ ᓄᓇᕐᔪᐊᒥᑦ 
ᓂᐱᖃᕈᑕᐅᓪᓗᑎᒃ ᐊᕐᓇᐃᑦ ᐱᔪᓐᓇᐅᑎᖏᑦ. 
 
ᓄᓇᕐᔪᐊᒥᑦ ᐊᕐᓇᐃᑦ ᐅᓪᓗᖓ 2021 ᐱᔾᔪᑕᐅᔪᖅ “ᓂᕈᐊᕐᓗᒍ ᐱᓇᔪᒍᒪᓂᖅ”, ᓂᕈᐊᕐᓗᒍ 
ᐱᓇᔪᒍᒪᓂᖅ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ, ᓇᓕᒧᒌᒃᑎᑕᐅᓂᖏᓐᓄᑦ, ᐊᑦᑕᕐᓇᙱᑦᑐᒥᒃ 
ᐊᖏᕐᕋᖃᕐᓗᑎᒃ ᐊᒻᒪᓗ ᐱᑕᖃᙱᓪᓗᓂ ᐱᓂᕐᓗᒃᑕᐅᓂᖅ. ᓇᖏᖅᐳᖓ ᓵᔅᓯᓐᓂᑦ 
ᐊᕐᓇᐅᓪᓗᖓ ᐊᒻᒪᓗ ᐊᖏᔪᖅᑳᒻᒪᕆᐅᓪᓗᖓ ᐸᓖᓯᒃᑯᓐᓂᑦ ᑕᒫᓂ ᓄᓇᕘᒥᑦ. ᐅᓪᓗᒥ 
ᐃᓚᒋᔭᐅᕗᖓ ᐃᓚᐃᓐᓇᖏᓐᓂᒃ ᐃᖅᑲᓇᐃᔭᖃᑎᓐᓂᒃ ᐊᕐᓇᓂᑦ, ᖁᕕᐊᓱᖃᑎᒌᒃᐳᒍᑦ 
ᐱᓕᕆᐊᖑᖃᑦᑕᖅᓯᒪᔪᓕᒃ, ᐊᓂᒍᖅᓯᒪᔭᑦᑎᓐᓂᒃ, ᐊᒃᓱᕉᑎᑦᑎᓐᓂᒃ, ᐊᒻᒪᓗ ᖁᔭᓐᓇᒦᒃ 
ᑕᐃᒃᑯᐊ ᐃᑲᔪᖅᓯᖃᑦᑕᖅᑐᑦ ᐅᕙᑦᑎᓐᓂᒃ ᑲᔪᓯᕙᓪᓕᐊᑎᓪᓗᑕ ᑕᒪᐅᖓ ᐅᓪᓗᒥᒧᑦ. 
ᖁᕕᐊᒋᓇᔭᓚᐅᖅᑕᕋ ᑕᒫᓂ ᓇᖏᖃᑎᒋᓗᒋᑦ ᓵᔅᓯᓐᓂᒃ ᐊᑕᖏᑦᑎᐊᕐᓗᑎᒃ ᐊᕐᓇᐃᑦ 
ᐃᖅᑲᓴᐃᔭᖃᑎᒃᑲ ᓄᓇᕘᒥᑦ, ᓴᙱᔫᓪᓗᑎᒃ ᓯᕗᓕᖅᑎᐅᖕᒪᑕ ᐊᒻᒪᓗ ᐊᔪᙱᑦᑐᕐᔪᐊᖑᓪᓗᑎᒃ 
ᐊᓯᔾᔨᕐᓂᕐᒧᑦ ᑕᒪᒃᑯᓄᖓ ᐊᕐᓇᐃᑦ ᓇᓕᒧᒌᓕᖅᑎᓯᒪᓇᓱᐊᕐᓂᕐᒧᑦ ᐊᒻᒪᓗ ᐃᓱᓕᑎᓐᓇᓱᒡᓗᒋᑦ 
ᐋᓐᓂᖅᓯᕆᓂᐅᕙᒃᑐᑦ ᐊᕐᓇᓄᑦ, ᑭᓯᐊᓂᓕ, ᐃᓂᖃᑦᑎᐊᙱᓗᐊᕐᒪᑦ ᑕᒫᓂ ᑭᒃᑯᓕᒫᓄᑦ 
ᐊᒻᒪᓗ ᐃᓚᖏᑦ ᐃᖅᑲᓇᐃᔭᕆᐊᖃᖅᖢᑎᒃ ᓄᓇᓕᖕᓂᓪᓗ ᐊᑦᑕᕐᓇᙱᑎᑦᑎᓇᓱᐊᖅᖢᑎᒃ. 
 
ᐊᖏᔪᖅᑳᒻᒪᕆᒃ ᒪᕇ−ᒃᓘᑦ ᑰᑏ, ᐅᐃᕖᖅ ᑲᓇᑕᒥᐅᑕᖅ, 28 ᐊᕐᕌᒍᓂᑦ ᐸᓖᓯᒥᐅᑕᐅᓕᖅᑐᑦ, 

ᐅᑎᓵᕐᓂᑯ ᐃᕌᒃᒥᑦ ᐃᒪᐃᑦᑐᓂᒃ, ᑐᑭᒧᐊᒃᑎᑦᑎᔨᐅᓪᓗᓂ ᐊᕐᓇᓄᑦ ᐊᖑᑎᓄᑦ ᐊᒻᒪᓗ 
ᓴᐳᔾᔨᓯᒪᓂᕐᒧᑦ, ᐃᓚᒋᔭᐅᓕᓚᐅᖅᑐᑦ ᑲᑎᙵᔪᓄᑦ ᐱᓕᕆᖃᑎᒌᓄᑦ − ᐊᐅᓚᓂᖓᑦ 
ᐱᑕᖃᐃᓐᓇᖅᑐᑦ ᐋᖅᑭᒋᐊᖅᑕᐅᓂᖏᑦ − ᐊᒻᒪᓗ ᐃᑲᔪᖅᓯᒪᓪᓗᓂ, ᐃᑲᔪᖅᓯᖅᓯᒪᓪᓗᓂ 
ᐃᓂᓐᓂᐊᖅᑎᑦᑎᓯᒪᓪᓗᓂᓗ ᐃᕌᒃᒥᐅᓂᒃ ᖃᐅᔨᖁᓪᓗᒋᑦ ᐊᑭᒪᖁᓪᓗᒋᑦ ᑎᐊᔅ ᐱᓕᕆᓂᖏᓐᓄᑦ 
ᑖᒃᑯᓄᖓ ᐃᕌᑭᓂᒃ. ᐊᖏᔪᖅᑳᒻᒪᕆᒃ ᑰᑏ ᐸᓖᓯᐅᔪᖅ ᑲᒪᓪᓗᓂ ᐊᐅᓚᑦᑎᓪᓗᓂᓗ 
ᐸᓖᓯᒃᑯᓐᓄᑦ ᑕᒫᓂ ᓄᓇᕘᒥᑦ, ᐊᒻᒪᓗ ᑐᖓᓕᕆᔭᕋ ᐊᖏᔪᖅᑳᖑᓪᓗᑕ. 
 
ᐊᖏᔪᖅᑳ ᓖᓴ ᓖᑦ, ᓄᓇᑦᓯᐊᒥᑦ ᐃᓅᔪᖅ ᐊᒻᒪᓗ ᓄᓇᑖᖃᑕᐅᓯᒪᔪᑦ ᐃᓄᕕᐊᓗᐃᑦ 
ᑭᖑᓪᓕᖅᐹᒥᒃ ᐊᖏᕈᑎᖓᓂᒃ, ᐃᖅᑲᓇᐃᔭᖅᓯᒪᔪᖅ 28 ᐊᕐᕌᒍᓄᑦ ᐸᓖᓯᒃᑯᓐᓂᑦ ᐊᒻᒪᓗ 
ᑲᒪᓪᓗᓂ ᐸᓖᓯᒃᑯᓐᓂᑦ ᑲᓇᑕᒥᑦ ᐱᕋᔭᒃᓯᒪᒻᒪᕆᒃᑐᓄᑦ ᐊᒻᒪᓗ ᐋᖅᑭᓱᖅᑕᐅᓯᒪᔪᑦ ᐱᕋᔭᓐᓂᕐᒧᑦ 
ᐱᓕᕆᕝᕕᒃ ᑕᒫᓂ ᓄᓇᕘᒥᑦ. ᐊᖏᔪᖅᑳᖅ ᓖᑦ ᓯᕗᒃᑲᖅᑕᖅᑐᑦ ᐃᖅᑲᓇᐃᔭᖃᑎᒌᓂᒃ ᐊᒥᓱᓂᒃ 
ᐊᐅᓚᓂᕐᒧᑦ ᐱᓕᕆᐊᒃᓴᓂᒃ, ᐃᑲᔪᖁᓪᓗᒋᑦ ᐃᓄᐃᓴᒃᖠᒋᐊᓯᒪᖁᓪᓗᒋᑦ ᐋᔭᔮᕐᓇᖅᑐᑦ ᐊᒻᒪᓗ 
ᐃᒥᐊᓗᐃᑦ ᓄᓇᕘᒥᑦ, ᐃᒪᐃᓕᐅᖅᑎᓪᓗᒋᑦ ᐅᓄᕈᓐᓃᖅᐹᓪᓕᖅᓯᒪᔪᓗᒃᑖᖑᓕᕐᓗᑎᒃ 
ᐋᓐᓂᖅᓯᕆᓃᑦ ᐊᒻᒪᓗ ᐋᓐᓂᖅᓯᖅᑕᐅᖃᑦᑕᕐᓂᖏᑦ ᐊᕐᓇᐃᑦ ᐊᒻᒪᓗ ᓄᑕᖅᑲᑦ ᓄᓇᓕᑦᑎᓐᓂᑦ. 
 
ᐊᖏᔪᖅᑳᐅᑎᐅᓂᖅᓴᖅ ᑖᒥ ᓛᑉ, 15 ᐊᕐᕌᒍᓄᑦ ᐸᓖᓯᒃᑯᓐᓂᑦ ᐃᖅᑲᓇᐃᔭᖅᑐᑦ 
ᐱᓕᕆᐊᖃᓪᓚᕆᒃᖢᓂ ᓄᓕᐊᕐᓂᒃᑯᑦ ᐱᓕᕐᓗᒃᓯᓃᑦ ᐊᒻᒪᓗ ᐃᓄᖕᓂᒃ ᑎᒡᓕᖃᑦᑕᕐᓂᕐᒧᑦ 
ᖃᐅᔨᓴᕐᓂᕐᓄᑦ. ᐊᖏᔪᖅᑳᐅᑎᐅᓂᖅᓴᖅ ᓛᑉ ᒫᓐᓇ ᐃᖅᑲᓇᐃᔭᖅᑎᖁᑎᕗᑦ ᐃᓚᒌᑦ 
ᐋᓐᓂᖅᓯᖅᑕᐅᖃᑦᑕᖅᑐᓄᑦ ᑲᓚᔨ ᐸᓖᓯᒃᑯᓐᓄᑦ ᓄᓇᕘᒥᑦ ᐊᒻᒪᓗ, ᐊᓂᒍᖅᑐᓂᑦ ᐊᒥᓱᒐᓚᖕᓂᒃ 
ᑕᖅᑭᓂᒃ ᐃᖅᑲᓇᐃᔮᓕᕆᕐᒪᒍ, ᐱᕙᓪᓕᐊᑎᑦᑏᓐᓇᖅᑐᑦ ᐱᓕᕆᖃᑎᖃᖅᐸᓪᓕᐊᓪᓗᓂ 
ᓄᓇᓕᖕᓂᑦ ᒪᓕᒐᓕᕆᔨᕋᓚᓂᒃ, ᐃᓄᓕᕆᔨᒃᑯᓐᓂᑦ, ᐊᕐᓇᓄᑦ ᕿᒫᕝᕕᖕᓄᑦ, ᑎᒍᔭᐅᒪᕝᕕᖕᓂᒃ, 
ᐃᖅᑲᖅᑐᖅᑕᐅᑎᑦᑎᔨᑦ ᑲᓇᑕᒥ, ᐃᓵᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᓂᒃ, ᐅᒥᖕᒪᒃ ᐱᓕᕆᕝᕕᖕᒥᒃ 
ᐊᒻᒪᓗ ᐳᓛᕐᕕᒃ ᑲᑉᓗᒃ ᐱᓕᕆᕝᕕᒃ, ᑕᐃᓗᒋᑦ ᐃᒪᐃᓐᓇᖏᑦ. ᒫᓐᓇᓕᓵᖅ, 
ᐊᖏᔪᖅᑳᐅᑎᐅᓂᖅᓴᖅ ᓛᑉ ᐱᓕᕆᖃᑎᖃᓕᖅᓯᒪᔪᑦ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕝᕕᐅᔪᒥᒃ 
ᐅᔾᔨᕈᓱᓕᖅᑎᑦᑎᓇᓱᐊᖅᓗᑎᒃ ᐊᒻᒪᓗ ᐃᓕᓐᓂᐊᖅᑎᑦᑎᓇᓱᐊᖅᖢᑎᒃ ᓄᓇᕗᒻᒥᐅᓂᒃ 
ᐊᒥᓱᒐᓚᖕᓂᒃ ᐅᖃᐅᓯᒃᓴᐅᔪᓂᒃ, ᓲᕐᓗ, ᑐᑭᓯᐅᒪᓗᒋᑦ ᓄᓕᐊᕐᓂᕐᒧᑦ ᐊᖏᖅᓯᓯᒪᓃᑦ, 
ᖁᓄᔪᕐᓂᐊᖅᑕᐅᓃᑦ ᐊᒻᒪᓗ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᕐᓂᖏᑦ ᐊᒻᒪᓗ ᑐᓴᐅᒪᔾᔪᑎᓂᒃ 
ᑐᓂᓯᓂᕐᓂᒃ ᐱᔾᔪᑎᖃᖅᖢᑎᒃ ᐃᑲᔪᖅᓲᑎᓂᒃ ᐊᑐᐃᓐᓇᐅᔪᓂᒃ ᑕᐃᒃᑯᓄᖓ. 
ᐊᖏᔪᖅᑳᐅᑎᐅᓂᖅᓴᖅ ᓛᑉ ᐱᓕᕆᖃᑎᖃᓲᖅ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᓄᑦ ᐊᒻᒪᓗ 
YWCA ᐊᕐᓇᓄᑦ ᕿᒫᕕᖕᒥᑦ ᐊᒻᒪᓗ ᐱᓕᕆᖃᑎᒌᒃᖢᑎᒃ, ᓴᖅᑮᓯᒪᔪᑦ ᓄᓕᐊᕐᓂᒃᑯᑦ 
ᐱᓕᕐᓗᒃᓯᓃᑦ ᐊᒻᒪᓗ ᐃᓄᖕᓂᒃ ᑎᒡᓕᖃᑦᑕᕐᓂᕐᒧᑦ ᐅᓂᒃᑳᑦ ᓴᖅᑭᔮᖅᑎᑦᑎᓯᓐᓈᖅᖢᑎᒃ 
ᐱᔨᑦᑎᕋᖅᑕᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᕿᒫᕝᕕᖕᓂᑦ ᐃᖃᓗᖕᓂᑦ. ᐱᓕᕆᖃᑎᖃᖅᖢᑎᒃ 
ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓂᑦ ᐊᒻᒪᓗ ᐅᒥᖕᒪᒃ ᐱᓕᕆᕝᕕᖕᒥᒃ, ᐊᖏᔪᖅᑳᐅᑎᐅᓂᖅᓴᖅ ᓛᑉ 
ᑲᔪᓯᑎᑦᑎᔪᖃᓚᐅᖅᐳᖅ ᑲᑐᔾᔭᐅᓪᓗᓂ ᐅᓂᒃᑲᐅᓯᐅᓂᖏᓐᓂᒃ ᐊᔾᔨᒌᙱᒃᑐᑦ ᐱᔨᑦᑎᐸᐅᑎᓄᑦ 
ᐊᑐᐃᓐᓇᐅᑎᑦᑎᔪᑦ ᑕᐃᑲᓂ ᑲᖏᖅᖠᓂᕐᒥᑦ ᐊᒃᑐᐃᓃᑦ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᕐᓂᖏᑦ 
ᓄᑕᖅᑲᑦ. ᐱᒻᒪᕆᐅᓛᖑᔪᖅ, ᐊᖏᔪᖅᑳᐅᑎᐅᓂᖅᓴᖅ ᓛᑉ ᐃᑲᔪᖃᑦᑕᖅᑐᖅ ᐱᕋᔭᒃᑕᐅᓯᒪᔪᓂᒃ 
ᐊᐃᑉᐱᓃᖕᓂᕐᒥᑦ ᐱᓂᕐᓗᒃᑕᐅᓯᒪᔪᑦ ᑲᑎᖃᑎᒋᕙᒃᖢᒋᑦ ᐋᓐᓂᐊᕐᕕᖕᒥᑦ ᑐᐊᕕᕐᓇᖅᑐᒃᑯᓂ 
ᐃᖃᓗᖕᓄᐊᖅᑎᑕᐅᓚᐅᖅᑎᓪᓗᒋᑦ ᐋᓐᓂᕈᑎᖏᓐᓄᑦ ᐊᖏᕐᕋᒥᑦ ᐋᓐᓂᖅᓯᖅᑕᐅᓂᕐᒥᑦ. 
ᐅᓕᒃᓯᒪᑎᓪᓗᒋᑦ ᐃᑲᔪᖅᓯᖃᑦᑕᖅᑕᖏᑦ ᐊᒻᒪᓗ ᐃᑲᔪᖅᓯᒪᓪᓗᒋᑦ ᐱᔨᑦᑎᕋᖅᑕᖏᑦ 

ᐊᑐᕈᓐᓇᖅᑕᖏᓐᓄᑦ ᐃᑲᔪᖅᓯᖅᑕᐅᓂᕐᒧᑦ ᐱᔨᑦᑎᕋᐅᑎᓄᑦ. 
 
ᐅᕙᒍᑦ, ᐸᓖᓯᒃᑯᑦ, ᐊᒻᒪᓗ ᐅᕙᖓ, ᐊᖏᔪᖅᑳᒻᒪᕆᐅᑎᓪᓗᖓ ᐸᓖᓯᒃᑯᓐᓂᑦ ᓄᓇᕘᒥᑦ, 
ᐃᑲᔪᖅᓯᓪᓚᕆᒃᑕᒃᑲ ᐸᐅᒃᑑᑏᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᑕᒪᑐᒧᖓ 
“ᐊᑐᕈᓐᓇᕐᓂᖅ ᒪᓕᒐᓕᕆᔨᒃᑯᓐᓂᑦ” ᑐᕌᖓᖏᓐᓂᑦ. ᔮᓄᐊᕆ 27, 2021, ᐊᖏᔪᖅᑳᒻᒪᕆᖓᑦ 
ᐸᓖᓯᒃᑯᑦ ᐳᕋᓐᑕ ᓘᑭ, ᐊᒻᒪᓗ ᐊᖏᔪᖅᑳᖅ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥᑦ, ᐅᓖᐱᑲ 
ᑲᑦᓗ, ᐊᑎᓕᐅᓚᐅᖅᑐᑦ ᐱᒻᒪᕆᐅᔪᒥᒃ ᑎᑎᖅᑲᒥᒃ − “ᐱᓇᓱᖃᑎᒌᖕᓂᖅ (ᐱᓇᓱᒐᑎᒍᐃᓐᓂᖅ) 
ᐊᖏᕈᑎ” – “ᐱᓕᕆᖃᑎᒌᑦᑎᐊᕐᓂᒃᑯᑦ” − ᐋᖅᑭᒃᓱᖅᐸᓪᓕᐊᓂᖅ ᐱᓕᕆᖃᑎᒌᖕᓂᑦᑎᓐᓂᒃ 
ᐱᐅᓯᒋᐊᖁᓪᓗᒋᑦ ᓴᐳᔾᔨᓯᒪᓃᑦ ᐃᓄᖕᓂᒃ ᐊᕐᓇᓂᒃ, ᓄᑕᖅᑲᓂᒃ ᐊᒻᒪᓗ ᐊᕐᓇᐅᒍᓂ 
ᐊᖑᑕᐅᒍᓂ−ᐊᔾᔨᒌᙱᑦᑐᑦ ᐃᓄᐃᑦ. ᓂᕆᐅᒃᐳᖓ ᐱᓕᕆᖃᑎᖃᕆᐊᓴᖅ ᐸᐅᑑᑎᒃᑯᓐᓂᑦ 
ᐊᑐᓕᖅᑎᓇᓱᐊᕐᓗᒋᑦ ᐊᑐᓕᖁᔭᐅᒧᑦ ᑕᐃᑲᙵᑦ 2020 ᐅᓂᒃᑳᓂᑦ “ᑲᒪᓇᓱᐊᖅᑎᓪᓗᒋᑦ 
ᐊᕐᓇᐅᓂᖓᓄᑦ ᐊᖑᑕᐅᓂᖓᓄᑦ ᐋᓐᓂᖅᓯᖅᑕᐅᖃᑦᑕᕐᓂᖏᑦ ᐃᓄᐃᑦ ᐊᕐᓇᐃᑦ: 
ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᑐᐊᒐᖏᑦ ᐊᒻᒪᓗ ᐱᓕᕆᔾᔪᓯᖏᑦ ᐃᓄᐃᑦ ᓄᓇᖓᓐᓂᑦ” ᐊᒻᒪᓗ 
ᐱᓕᕆᖃᑎᒌᒡᓗᑎᒃ ᐃᓄᐃᓴᒃᖠᒋᐊᖁᓪᓗᒋᑦ ᐋᓐᓂᖅᓯᖅᑕᐅᖃᑦᑕᕐᓂᖏᑦ ᐊᕐᓇᐃᑦ ᓄᓇᕗᒻᒥᑦ. 
 
ᐋᓐᓂᖅᓯᕆᑎᑦᑎᑦᑕᐃᓕᒪᕙᒃᑐᒍᑦ ᐊᕐᓇᓂᑦ ᓄᑕᖅᑲᓂᓘ. ᐅᕙᒍᑦ ᑕᒪᑦᑕ ᓇᖏᖅᓯᒋᐊᖃᖅᑐᒍᑦ 
ᐊᒻᒪᓗ ᐊᖃᕐᓗᑕ “ᐋᒃᑲ!” ᑕᒪᒃᑕᓗᒃᑖᖅ ᐃᑲᔪᖅᓯᖁᓪᓗᑕ ᐊᕐᓇᓂᒃ ᐊᒻᒪᓗ ᓄᑕᖅᑲᓂᒃ 
ᐱᓂᕐᓗᒃᑕᐅᖃᑦᑕᖅᑐᓃᑦᑐᑦ ᐱᔭᕆᐊᖃᖅᑕᖏᓐᓂᒃ ᐊᔪᕈᓐᓃᖁᓪᓗᒋᑦ ᐊᓯᔾᔨᕈᓐᓇᖁᓪᓗᒋᑦ. 
 
ᓇᑯᕐᒦᒃ, Thank You, Merci Beaucoup 
 
 
ᐊᖏᔪᖅᑳᒻᒪᕆᒃ ᐊᒫᓐᑕ ᔫᓐᔅ 
ᐊᖏᔪᖅᑳᒻᒪᕆᒃ 
V ᐊᕕᒃᑐᖅᓯᒪᔪᓄᑦ ᐸᓖᓯᒃᑯᑦ − ᓄᓇᕗᑦ 
 


